
berbareng itoe samoea barisan jang soeda bersadia laloe bergerak.

Baroe sadja angkatan perang ini maoe berdjalan, satoe djoeroekabar dengen sengal-sengal telah sampe di itoe tempat aken membri taoe, jang pasoekan moesoe telah sampe di deket soengei Hongho.

Nio Hong-peng jang denger ini kabar djadi terkedjoet dan lantas siapken pasoekan itoe dengen satjenet-tjepetnja, jang satelah sampe laloe prenta itoe sapoeloe panglima boeat mendjaga di lima tempat jang penting penting. Sedeng Houw-jan
Tjiak diprenta mendjaga di deket doesoen Yang-lotjoen bersama Ong Pah ean terbantoe dengen Houw-jau Giok dan Tjhie Seng.

Ini doesoen letaknja deket soengei Hongho poenja bagian tempat jang paling penting, djadi satoe pangkalan jang teroetama boeat berhoeboengan di darat dan aer. Satelah sampe di itoe tempat Houw-
jan Tjiak atoer pendjagahan dengen hati-hati, siang dan malem sakiternja sitoe dipreksa, soepaja
tida ada moesoe jang masoek dengen diam-diam.

Tapi, sedeng Houw-jan Tjiak dengen kadoea poetranja ada berkerdja dengen radjin, sabaliknja Ong Pah tjoema berdiam sadja dalem pasanggrahannja, kerna ia koeatir kaloe djalan mamereksa nanti katemoe moesoe. Kerna Ong Pah itoe
sabenernja boekan saorang jang haroes djabat

